
Ang gabay na ito ay para sa mga taong nag-aalaga ng mga bata na may mga sintomas na naaayon sa COVID-19. 
Ang iyong anak ay maaaring nasuri o maaaring hindi pa sinuri para sa virus at kung sila ay sinuri, maaaring 
natanggap o hindi mo pa natanggap ang mga resulta. Ganunpaman, dahil sa bilang ng mga taong nahawaan, 
ang isang bata na may mga sintomas na tulad ng sa COVID-19 ay dapat alagaan tulad ng isang nakumpirmang 
kaso.  
 
Nangangahulugan ito na dapat sundin ng iyong sambahayan (household) ang mga pangunahing gabay upang 
maiwasan ang pagkalat ng COVID-19: 

• Ang nahawaang bata ay dapat na "ibukod" sa bahay ng hindi bababa sa 10 araw at hindi bababa sa 3  
araw (72 oras) pagkatapos na sila gumaling. “Gumaling” ay ibigsabihin na bumaba ang lagnat na hindi 
kinakailangang na umiinom ng mga gamut at anumang mga sintomas ng paghinga (tula nang ubo at 
pangangapos ng hininga) mas bumuti. 

 

• Ang ibang mga tao sa sambahayan na nagkaroon ng malapitang pakikisalamuha sa bata sa panahon na 
nagsisimula sa 48 oras bago lumitaw ang mga sintomas hanggang sa ang bata ay pinayagan nang ihinto 
ang kanyang pagbubukod ay dapat na i-quarantine ang sarili sa bahay sa loob ng 14 na araw mula sa 
huling punto ng pakikisalamuha.  

o Kung ang isang miyembro ng household (hal. tagapag-alaga) ay patuloy na nagkaroon ng 
walang proteksyon na pakikisalamuha sa bata sa panahon ng pagbubukod ng bata, ang huling 
araw ng quarantine para sa taong iyon ay 14 na araw pagkatapos na pinayagan na ang bata na 
ihinto ang kanyang pagbubukod.   

• Tingnan ang listahan ng mga mapagkukunan sa dulo ng gabay na ito para sa mga detalye tungkol sa 
pagbubukod at pagka-quarantine. 

 
ANO ANG SAKLAW NG GABAY NA ITO 
 
Ang gabay na ito ay nagbibigay ng impormasyon kung ano ang gagawin upang maprotektahan ang iyong 
household kung ang isang bata ay may COVID-19. Nagpapatuloy itong tumutugon sa tatlong mga sitwasyon na 
maaaring harapin ng isang pamilya habang inaalagaan nila ang mga bata na may COVID-19. Ang mga seksyon 
ng dokumento ay: 

1. Mga hakbang upang maprotektahan ang iyong sarili at ibang mga tao sa household mula sa 
impeksyon 

2. Paano alagaan ang isang bata na may banayad o hindi-malubhang mga sintomas  
3. Ano ang gagawin kung ang iyong anak ay nagkaroon ng mas malubhang mga sintomas; paano 

malalaman ang mga sintomas ng malubhang sakit at kung anong mga hakbang ang dapat gawin; 
4. Ano ang gagawin kung ang iyong anak ay may espesyal na mga pangangailangan sa pangangalagang 

pangkalusugan (special health care needs) na: 
o Naglalagay sa kanila sa isang pinataas na panganib ng malubhang sakit dahil sa COVID-19, o 
o Mas nagpapahirap sa pagbigay ng pangangalaga.  

1. MGA HAKBANG UPANG MAPROTEKTAHAN ANG IYONG SARILI AT IBANG MGA TAO SA HOUSEHOLD 

MULA SA IMPEKSYON 
 
Ang panganib sa mga bata mula sa COVID-19 ay tila mas mababa kaysa sa panganib sa mga matatanda.  Ang 
mga matatanda ay tila mas malamang na mahawaan ng virus at mas malamang na malubhang magkasakit 
kapag sila ay mahawaan. Nangangahulugan ito na ang mahalagang bahagi ng pag-aalaga ng isang bata na may 
COVID-19 ay ang protektahan ang ibang mga tao sa iyong household na magkasakit. Maging lalong maingat sa 
pag-iwas sa pagkalat kung ang iyong household ay may kasamang mas matanda sa edad na 65, na may 
malubhang kondisyon o kapansanan na nakakaapekto sa puso, baga, o paggana ng imyunidad o sinumang 
nagdadalang-tao. Tingnan sa 
http://publichealth.lacounty.gov/media/Coronavirus/docs/people/GuidanceIndividualsDisabilitiesChronicCon
ditions.pdf para sa gabay tungkol sa COVID-19 para sa mga taong may malubhang kondisyon at 
http://publichealth.lacounty.gov/media/Coronavirus/docs/people/GuidancePregnancy.pdf para sa mga 
nagdadalang-tao. 
 
Ang mga mahahalagang hakbang para maprotektahan ang iyong pamilya ay: 

• Ipanatili ang bata sa kanyang sariling silid. Kung ang bata ay walang sariling silid, pumili ng isang bahagi 
ng bahay kung saan siya ay maaaring maibukod mula sa ibang mga tao. 

o Maaari kang gumamit ng isang screen o magsabit ng kumot ngunit maghanap ng paraan na 
makapaglagay ng isang harang sa pagitan ng bata at ng ibang mga miyembro ng household. 

• Ipagamit sa bata ang isang hiwalay na banyo. Kung hindi ito maaari, tiyaking punasan ang banyo 
pagkatapos ng bawat ng paggamit ng bata. Tingnan ang 
http://publichealth.lacounty.gov/media/Coronavirus/docs/protection/CleaningInfographic.pdf para 
malaman kung paano maiiwasan ang pagkalat ng COVID-19 sa bahay. 

• Kung ang bata ay mas matanda sa dalawang taon at walang anumang mga malubhang problema sa 
paghinga, tulungan silang gumamit ng isang surgical mask sa anumang oras na may ibang mga 
miyembro ng sambahayan (kasama ka) sa paligid.   

o Ang mga batang wala pang 2 taon ay hindi dapat na suotan ng mask. 
o Ang mga bata na 2-8 taon ay maaaring magsuot ng isang mask na may tulong mula sa 

nakatatanda sa kundisyon na ang bata ay walang isang kundisyon na nakakaapekto sa paghinga. 

• Turuan ang bata na gumamit ng isang tisyu para takpan ang pagbahin o pag-ubo at pagkatapos ay 
itapon ito sa basurahan. Turuan silang bumahin o umubo sa isang siko kung sakaling wala silang tisyu 
tuwing kailangan nila ito. 

• Subukang limitahan ang direktang pag-aalaga sa bata sa isang tagapagbigay ng pag-aalaga. Ang ibang 
miyembro ng household ay maaaring tumulong sa ibang mga paraan, ngunit pinakamainam kung isang 
tao lamang ang regular na nakalantad sa bata.  

o Isang magandang ideya, na ang tagapagbigay ng pangangalaga (caregiver) ay dapat may 
pamprotektang mask at magsuot ng mga guwantes habang hinahawakan ang bata o 
hinahawakan ang kanyang mga laruan, kumot, mga pinggan, at iba pa.  

o Kahit na gumamit ang tagapag-alaga ng mga guwantes, ang madalas na paghuhugas ng kamay 
ay napakahalaga para sa isang tagapag-alaga na pumapasok at lumalabas sa silid ng bata. Dapat 

http://www.publichealth.lacounty.gov/

iwasang hawakan ng tagapag-alaga ang kanyang sariling mukha, mga mata, ilong at bibig 
maliban kung bago lang hinugasan ang kanyang kamay. 

• Isaalang-alang ang paggamit ng patapon (disposable) na mga pinggan at mga kutsara at tinidor para sa 
mga pagkain ng iyong anak. Kung ang bata ay gumagamit ng parehong mga pinggan at mga kutsara at 
tinidor pati na rin ng buong household, ang mga bagay na ito ay dapat na hugasan sa isang dishwasher 
o gamit ang sabong ng pinggan at mainit na tubig pagkatapos ng bawat paggamit (ngunit hindi na 
kailangang hugasan ito nang hiwalay). 

 
Ang mga hakbang na ito ay talagang napakahalaga anuman ang antas ng pagkakasakit ng iyong anak. Tandaan, 
kailangan na iyong anak na ikaw ay malusog para magbigay ng pangangalaga na kanilang kinakailangan!  

 
2. PAANO ALAGAAN ANG ISANG BATA NA MAY BANAYAD O HINDI-MALUBHANG MGA SINTOMAS?  
 

• Ang mga sintomas ng COVID-19 ay maaaring kabilangan ng ilang kombinasyon ng mga sumusunod: 
lagnat, ubo, pangangapos ng hininga o hirap sa paghinga, panlalamig, paulit-ulit na panginginig na may 
panlalamig, pananakit ng kalamnan,  sakit ng ulo, namamagang lalamunan, o bagong pagkawala ng 
panlasa o pang-amoy. Ang listahan ng mga sintomas na ito ay hindi kinapapalooban ng lahat ng 
sintomas.  

• Mangyaring kumunsulta sa iyong tagapagbigay ng medikal na pangangalaga tungkol sa 
pangangailangan para sa pagsusuri (testing) at pagbubukod para sa anumang iba pang sintomas na 
malubha o nakapagbibigay ng alalahanin sa iyo. 

• Bigyang pansin ang isang lagnat kahit na wala kang makitang iba pang mga sintomas 
o Kung ang iyong anak ay wala pang 3 buwan at may lagnat, tumawag sa iyong doktor kaagad. 

Kung gabi na, tumawag sa numero ng emerhensiya para sa iyong doktor o klinika. Ang anumang 
lagnat ay malubha para sa isang bagong silang na sanggol.  

o Kung ang iyong anak ay nasa pagitan ng 3 buwan at 3 taon at may lagnat na lampas 102.2F, 
tawagan ang doktor ng iyong anak.  

o Kung ang iyong anak ay mas matanda pa sa 3 at may lagnat na lampas 102.2F, gamitin ang 
iyong pagpapasya. Kung ang bata ay parang may ibang sakit - mukha siyang may sakit at 
matamlay kaysa sa karaniwan - dapat mong tawagan ang kanyang doktor.  

o Kung wala kang termometrong naaangkop gamitin sa isang bata, maaari mong tantyahin ang 
temperatura sa pamamagitan ng paghawak sa noo ng bata. Hindi ito magbibigay sa iyo ng 
numero, ngunit madalas mong masasabi kung ang bata ay may lagnat. 

• Tawagan ang doktor ng iyong anak kapag iyong naobserbahan (o kapag sinabi ng iyong anak) ang 
anumang mga sintomas ng COVID-19. 

o Pinakamainam, kung kilala ng doktor ang iyong anak at maaaring makatulong sa iyo na 
magpasya kung ang mga sintomas na ito ay parang sa COVID-19. 

o Malamang na bibigyan ka ng doktor ng payo sa telepono dahil ang isang pagbisita sa opisina ay 
hindi kinakailangan upang gamutin ang mga sintomas ng impeksyon sa COVID-19 at ang 
pagbisita ay maaaring maglagay sa iyong anak at iba pang mga tao sa opisina sa panganib.   

o Kung nais mong obserbahan ng doktor ang bata o pakinggan kung paano sila umubo o 
magkaroon ng iba pang direktang kontak, tingnan kung maaari kang iskedyul ng isang 
telehealth na pagbisita na maaari mong gawin sa telepono o sa pamamagitan ng laptop. 

http://www.publichealth.lacounty.gov/

• Ang pag-aalaga ng isang bata na may banayad na mga sintomas ng COVID-19 ay katulad ng pag-aalaga 
ng isang bata na may grabeng sipon. 

o Panatilihing komportable ang bata. Tiyakin na ang silid kung saan sila namamalagi ay hindi 
masyadong mainit at hindi masyadong malamig. 

▪ Tiyakin na ang bata ay hindi masyadong nakabalot sa damit at nasa sobrang init na 
kumot. Ang isang bata ay madaling ma-overheated. 

o Tiyaking nakakapagpahinga ang bata nang mabuti. 
▪ Ang bata ay hindi kailangang nasa higaan sa lahat ng oras, ngunit hindi sila dapat maging 

labis na aktibo. Sikapin mong ilayo sila sa ibang mga miyembro ng pamilya kahit na wala 
sila sa higaan. 

o Kung ang bata ay nakakaranas ng pananakit o nakakaramdam ng lagnat, maaari kang gumamit 
ng isang dosis ng acetaminophen na naaangkop sa edad ng bata (Tylenol o isang generic na 
tatak) upang makatulong sa mga sintomas at lagnat.  

▪ Huwag gumamit ng iba pang mga gamot na hindi kailangan ng reseta (over-the-counter 
medications) maliban kung iminumungkahi ito ng iyong doktor.  

o Magbigay ng maraming inumin sa bata. Ang pagpapanatiling may sapat na tubig sa katawan ay 
mahalaga. 

▪ Huwag gumamit ng mga sport drink o iba pang matatamis na inumin para sa mga batang 
bata - ang asukal sa mga inumin na ito ay maaaring mas magpalala ng pagkawala ng 
tubig sa katawan sa pamamagitan ng pagdudulot ng pagtatae. 

▪ Kung ang bata ay nagkaroon ng pagtatae, na kung minsan ay nangyayari sa COVID-19, 
ang kanilang doktor ay maaaring magrekomenda ng isang espesyal na rehydration na 
inumin (na may mga electrolytes) na partikular na ginawa para sa mga bata.  

▪ Ang mga magagandang pagpipilian upang mapanatiling hydrated ang iyong anak ay 
tubig, sopas, mga popsicle at may lasang gulaman. Huwag painumin ng mga inuming 
may kape ang mga bata sa anumang edad. 

• Hingin ang tulong ng iba pang mga kaibigan at mga kapitbahay upang matulungan kang malagpasan 
ang panahon pagbubukod at pagka-quarantine. Hindi sila maaaring makabisita, ngunit maaari silang 
maghatid ng pagkain, mga lampin, mga laruan, mga libro o mga laro para sa bata at iba pang mga 
bagay na kailangan mo.   

o Ang iyong anak ay hindi maaaring makipaglaro sa ibang mga bata sa panahong ito ngunit 
hikayatin ang iba pang mga pamilya na "bisitahin" ang kanilang mga anak sa telepono o sa isang 
tablet o laptop kung ang iyong anak ay may sapat na gulang upang maalala ang pakikisalamuha 
sa ibang mga bata. 

 
3. ANO ANG GAGAWIN KUNG ANG IYONG ANAK AY NAGKAROON NG KARAGDAGANG MGA MALUBHANG 

SINTOMAS? 
 
Kahit na napakaliit na porsyento ng mga bata ay nangangailangan ng pangangalaga sa ospital para sa COVID-
19 (kung ihahambing sa 20% ng mga matatanda na nagkakasakit) ang sakit ay maaaring maging malubha sa 
mga bata. Mahalagang malaman kung ano ang maaaring hitsura nito at magkaroon ng isang plano ng pagkilos 
kung mangyayari ito sa iyong anak. Ang doktor ng iyong anak ay makakatulong sa iyo na malaman ang mga 

http://www.publichealth.lacounty.gov/

detalye tungkol sa kung sino ang tatawagan at kung saan pupunta; ang mga sumusunod ay pangkalahatang 
mga gabay. 
 

• Ang mga bata na may pinakamalaking panganib ng malubhang sakit dahil sa COVID-19 ay ang mga bata 
na may mga pangangailangan sa espesyal na pangangalagang pangkalusugan, tinalakay sa ibaba, at 
mga batang wala pang edad 1. Samakatuwid, makabubuti na palaging makipag-ugnayan sa doktor ng 
iyong anak at magkaroon ng isang plano kung ang mga sintomas ay lumitaw sa isang sanggol. 

• Marahil ay malalaman mo kung may malubhang sakit ang iyong anak - ang anumang malaking 
pagbabago sa hitsura o pag-uugali (behavioral) ng bata ay dapat na maging isang babala. 

• Ang mga partikular na sintomas na dapat bantayan ay ang mataas na lagnat, lumalalang pangangapos 
ng hininga (maaari mong makita ang pagtaas at pagbaba ng dibdib ng bata), pagkalito o biglaang 
pagkaantok. Tawagan kaagad ang iyong doktor kung lumitaw ang alinman sa mga sintomas na ito. 

o Marahil ay maaaring magpatuloy ang pag-aalaga sa iyong anak sa bahay, ngunit pinakamainam 
na suriin ang sitwasyon kasama ng iyong doktor at tiyakin na hindi kailangan ang pangangalaga 
sa ospital. 

• Kung ang iyong anak ay nahihirapang huminga, huminto sa paglalakad o pagsasalita o nagsisimulang 
maging asul, tumawag sa 911. Sabihin sa dispatser ang edad ng iyong anak para makapadala sila ng isang 
ambulansya na may tamang kagamitan. Sabihin din sa kanila na ang iyong anak ay may mga sintomas ng 
COVID-19 para ang mga EMT na darating ay maaaring magsuot ng naaangkop na personal na pamprotekta 
na kagamitan. 
 

4. ANO ANG GAGAWIN KUNG ANG IYONG ANAK AY MAY MGA PANGANGAILANGAN SA ESPESYAL NA 
PANGANGALAGANG PANGKALUSUGAN?  

 
Ang mga batang may malaking pangangailangang medikal 
Ang mga batang may mga pangangailangan sa espesyal na panggangalangang pangkalusugan ay maaaring mas 
lalong madaling maapektuhan ng malubhang sakit kung nahawahan sila ng COVID-19 kung ang kanilang 
kundisyon ay nagsasangkot ng kapansanan sa paggana ng baga (impaired lung function) o nabawasang 
paggana ng imyunidad (reduced immune function).  Kahit na ang isang kondisyon ay hindi nakakaapekto sa 
paghinga o imyunidad, mga gamot at iba pang mga kadahilanan na may kaugnayan sa pag-aalaga ng isang 
bata na may mga pangangailangan sa espesyal na panggangalangang pangkalusugan ay maaaring gawing mas 
kumplikado ang pangangalaga sa may COVID-19. 

• Ang mga kadahilanan na ito ay lalong nagpapahalaga sa pag-iwas.  
o  Kung ang isang tao sa iyong sambahayan ay bahagi ng mga kinakailangan na manggagawa at 

dapat na magtrabaho sa araw-araw, makatuwiran para sa taong iyon na manatili sa ibang lugar 
sa panahon ng silakbo ng COVID-19. Kung maaari itong gawin ng iyong pamilya, maaari nitong 
mabawasan ang pagkakataon na madala ng miyembro ng sambahayan na iyon ang COVID-19 sa 
bahay. 

▪ Kung hindi ito maaari, ang miyembro ng sambahayan ay dapat gumawa ng mas pinataas 
na pag-iingat (heightened precautions) upang maiwasan ang pagkahawa. Tingnan ang 
http://publichealth.lacounty.gov/media/Coronavirus/docs/protection/CleaningInfograp
hic.pdf  para sa mga iminungkahing hakbang upang mabawasan ang mga tsansa ng 
kontaminasyon. 

http://www.publichealth.lacounty.gov/

o Ang sinumang pupunta sa bahay upang alagaan ang iyong anak, kabilang ang mga pribadong 
nars, ay dapat na gumawa ng pinataas ng pag-iigat, lalo na ang paghuhugas ng kamay bago 
alagaan ang iyong anak at paggamit ng naaangkop na mga hakbang sa pag-iwas sa impeksyon 
tulad ng ipinahiwatig ng uri ng pangangalaga na ibinigay.   

o Kung may mga tao na pumapasok at lumalabas sa bahay, sikaping ibukod ang bata sa isang 
hiwalay na lugar na maaaring maprotektahan mula sa kontaminasyon. 

o Sikaping limitahan sa isang pangunahing tagapag-alaga ang mag-aalaga sa iyong anak, na dapat 
ay umiwas sa paglabas sa bahay sa anumang oras hangga't maaari. Ang taong iyon ay dapat na 
maging mahigit na maingat na hugasan ang mga kamay sa bawat beses na sila ay pumasok sa 
lugar ng bata. 

• Ang advanced na paghahanda ay mahalaga rin. Subukang kilalanin ang isang alternatibong tagapag-
alaga na magagawang at sinanay para alagaan ang iyong anak kung ikaw ay magkasakit. Ang 
pagpaplano ay makatutulong din sa iyo at ibang mga tao na alagaan ang iyong anak kung ang bata ay 
mahawaan. 

o Tiyakin na mayroon kang bagong pang-emerhensiyang plano para sa iyong anak, binabalangkas 
ang mga kondisyon ng bata at medikal na kasaysayan at dinidetalye ang mga gamot na ininom, 
mga allergy at iba pang mga bagay na nakasasama, matibay na kagamitang medikal na 
ginagamit ng bata at lahat ng mga doktor. Tiyakin na kasama sa plano ang kontak na 
impormasyon ng doktor ng bata at ang pinakamahalagang mga espesyalista. 

• Kung ang iyong anak ay nagpapakita ng mga sintomas ng COVID-19, makipag-ugnayan kaagad sa 
doktor ng bata at sa mga pangunahing espesyalista. 

o Habang naghihintay ng balita mula sa mga doktor ng iyong anak, dapat mong ipanagpalagay na 
ang iyong anak ay may COVID-19 at sundin ang gabay na nakabalangkas sa Seksyon 1. 

o Dahil natatangi ang mga kondisyon ng kalusugan ng iyong anak, dapat mong sundin ang payo 
ng mga espesyalista ng iyong anak tungkol sa mga susunod na hakbang.   

o Kung sinabi sa iyo na pumunta sa opisina o ospital, sasabihin nila sa iyo kung paano maglakbay 
ng ligtas para mabawasan ang panganib ng paglalantad sa ibang mga tao sa virus na ito.  

  
Mga bata na may emosyonal, pag-uugali (behavioral) o pag-unlad na pangangailangan 
Kung ang pangunahing espesyal na pangangailangan ng iyong anak ay emosyonal, pag-uugali o pag-unlad, ang 
iyong mga pangunahing paghamon (challenge) marahil ay hindi masyado sa medikal na pamamahala kundi sa 
mas higit sa mga pagbabago sa pag-uugali na kinakailangan para sa epektibong pagbubukod ng isang batang 
may COVID-19. 

• Ang iyong unang maaaring hamon ay ang malaman na ang iyong anak ay may sakit. Ang ilang mga bata 
ay nahihirapan na maintindihan ang kanilang sariling mga pisikal na nararamdaman. Ang iba ay hindi 
mailalarawan kung ano ang nararamdaman nila o kahit na masabi na masama ang kanilang 
pakiramdam. Kung ito ay totoo sa iyong anak, malamang sanay ka na sa pagsubaybay ng mga 
palatandaan ng sakit. 

o Tulad ng sinuman, ang mga sintomas ng COVID-19 ay maaaring kabilangan ng ilang 
kombinasyon ng mga sumusunod: lagnat, ubo, pangangapos ng hininga o hirap sa paghinga, 
panlalamig, paulit-ulit na panginginig na may panlalamig, pananakit ng kalamnan,  sakit ng ulo, 
namamagang lalamunan, o bagong pagkawala ng panlasa o pang-amoy.  

http://www.publichealth.lacounty.gov/

o Antabayanan mo rin ang mabilis na paghinga, at pagkatamlay – mas kaunting aktibidad kaysa sa 
karaniwan para sa iyong anak. 

o Maaari kang makakita ng mga pahiwatig sa pag-uugali ng iyong anak. Halimbawa, ang pagtanggi 
sa isang pagkain na karaniwang gusto ng iyong anak ay maaaring magpahiwatig ng isang 
namamagang lalamunan.   

o Ang iyong pagpapasya, batay sa nakaraang karanasan sa iyong anak, ay magiging susi upang 
malaman na ang iyong anak ay may sakit at kung paano ito nakakaapekto sa kanila. 

• Kapag nakita mo ang mga sintomas ng COVID-19 at nakipag-usap sa doktor ng iyong anak, ang susunod 
na hamon ay ang pagsasaayos ng iyong tahanan upang maprotektahan ang iba pang mga miyembro ng 
pamilya habang pinapanatili mo ang iyong anak na nagpapahinga at nagha-hydrate.  

o Maaaring nahihirapan kang hikayatin ang iyong anak na magsuot ng maskara, hugasan ang 
kanilang mga kamay at panatilihin ang isang ligtas na 6 na talampakan na distansya mula sa 
ibang mga tao.  

▪ Mag-alok ng isang paliwanag na naaangkop sa kanyang pag-unawa ng kung ano ang 
COVID-19 at kung bakit kinakailangan ang lahat ng mga pagbabagong ito. Mayroong 
ilang mga kwentong panlipunan (social story) sa online na maaaring makatulong 
(tingnan, halimbawa: https://www.autism.org/wp-content/uploads/2020/04/Feeling-
Sick-COVID-19.pdf). 

▪ Mag-alok ng malinaw, kongkreto na gabay tungkol sa bawat isa sa mga pagbabago sa 
pag-uugali na kinakailangan upang maprotektahan ang mga miyembro ng sambahayan. 
Dito rin, ang mga online na mapagkukunan ay maaaring makatulong, o maaari kang 
gumawa ng iyong sariling kwentong panlipunan tungkol sa paghuhugas ng kamay, 
pagsusuot ng mask at iba pa.  

• Sundin ang mga gabay sa medikal na pamamahala sa Seksyon 2, sa itaas, ngunit baguhin kung  
naangkop upang mapaunlakan ang mga pangangailangan sa pag-uugali o pag-unlad ny iyong anak.  

o Ang walang-kontak na mga termometro ay maaaring hindi kasing tumpak tulad ng iba pang 
mga termometro, ngunit kung ang mga ito ay hindi nakapagpapabalisa sa iyong anak, maaari 
itong gamitin. Kahit ang paghalik sa noo o kamay sa likod ng leeg para malaman kung ang iyong 
anak ay may lagnat ay sapat na kung ito lang ang kayang pahintulutan ng iyong anak. 

o Maghanap ng isang paraan upang magbigay ng gamot na gumagana para sa iyong anak kung 
hindi sila papayag sa mga tabletas o likido. Ang paghahalo ng mga gamot sa pagkain ay 
maaaring gumana. Napansin ng ilang mga magulang na mas madaling pamahalaan ang mga 
suppositories kaysa sa gamot na iniinom sa anumang anyo. 

• Bumuo ng isang iskedyul para sa pang-araw-araw na mga gawain upang ang iyong anak ay may diwa ng 
pagpaplano at madaling hulaan habang sila ay nagpapagaling. Maaaring makatulong ito sa iyong anak 
na maka-adjust sa parehong mga hakbang sa pag-iwas at mga elemento ng kanilang sariling pag-aalaga 
kung alam nila na ang mga gawaing ito ay mangyayari sa isang araw na nagsasama rin ng mga bagay na 
ikinasasaya nila.  

 
Para sa lahat ng mga magulang na nag-aalaga sa mga anak na may COVID-19, bahagi ng mensahe ay 
PANGALAGAAN ANG IYONG SARILI. Nangangahulugan ito na gumawa ng mga pag-iingat sa pamamagitan ng 
pagsusuot ng maskara, paggamit ng mga guwantes kung kinakailangan, pagpapanatili ng panlipunang 
pagdistansya hangga't maaari habang ikaw ay nag-aalaga sa iyong anak. Ngunit nangangahulugan din ito ng 

http://www.publichealth.lacounty.gov/
https://www.autism.org/wp-content/uploads/2020/04/Feeling-Sick-COVID-19.pdf
https://www.autism.org/wp-content/uploads/2020/04/Feeling-Sick-COVID-19.pdf

paghingi ng tulong sa iba pang mga miyembro ng sambahayan na gawin ang mga gawaing bahay, hilingin sa 
mga kaibigan o kapitbahay na kunin ang mga groseri para sa iyo at iwanan ang mga ito sa labas ng iyong 
pintuan, at manatiling konektado sa iyong sariling network ng mga kaibigan sa pamamagitan ng telepono o 
Internet. 
 
MGA ILANG MAPAGKUKUNAN NG TULONG 

• Pumunta sa http://publichealth.lacounty.gov/media/coronavirus/resource.htm para sa isang listahan ng 
mga programa na nag-aalok ng tulong sa mga aspeto na sumasaklaw mula sa pagkain hanggang sa mga 
aklatan hanggang sa mga hotline sa kalusugan ng kaisipan. 

• Pumunta sa http://publichealth.lacounty.gov/media/coronavirus/ para sa gabay na nauugnay sa lahat ng 
aspeto ng pag-iwas at pangangalaga para sa COVID-19. Maaari mong matagpuang kapaki-pakinabang ang 
gabay para sa paggamit ng takip ng mukha sa 
http://publichealth.lacounty.gov/media/coronavirus/docs/protection/GuidanceClothFaceCoverings.pdf at 
pati na rin ang gabay para mapagtagumpayan ang stress 
http://publichealth.lacounty.gov/media/coronavirus/docs/help/StrategiesForCoping.pdf. 

